
Testament Saignes

Au nom de dieu soict sachent tous presans et advenir
que l an mil six cens vingt neuf et le vingt septiesme jour
du moys de nouvembre envron midy regnant nostre
souverain prince louis treitzie(sme) du nom par la grace de
dieu roy de france et de navarre pres la tuylerye de
sa magesté les la porte de sainct (omission) de villemur dioceze
bas montauban e(t)( )sen(echau)cee de th(ou)l(ous)e pardevant moy
not(air)e et tesmoings bas nommés personnellemant estably

Pol saignes compaignon cordonnier natif de la ville
d auch en gascoigne, estant dans l infection a lad(ite) tuylerie
pour s estre trouvé dans la maison de feu anthoine delteilh
dict lacroix cordonnier aud(it) villemur, mort de la contagion
neanmoingz led(it) saignes estant gailhard et dispoz sans
estre atteinct d aucune malady bien voyant oyant et parlant
en ses bons sens jugem(ent) memoire et cognoissance, toutesfois
considerant n( )y avoir rien de plus certain que la mort ny
de plus incertain que l( )heure d icelle de son bon gré non
induict ny suborné comme a declairé a faict et ordonné
son testament non cupatif en la forme e(t)( )maniere suivante
premierement a recomandé son ame a dieu pere et
filz e(t)( )sainct esprit le supp(li)ant de bon coeur luy faire pardon
et remission de ses pechés pour l amour de son filz bien aymé
nostre seigneur jesus christ et vouloir colloquer son ame
en son paradis celeste, voulant et ordonnant led(it) testate(ur)
apres que son ame sera separee de son corps icell(uy)
soict ensepvely sy f(air)e se peult et doibt selon l ordre obcerve
en la religion catholique apostolique romaine dont il fait
profession, remettant ses honneurs funebres a la
discrection de son frere et heretier universel cy apres
nommé donne et legue icell(uy) testateur a marye
darneze filhe a feus jean darnés e(t)( )marthe
dhalric maries dud(it) villemur estant avec luy a lad(ite)
tuillerye pour la raison susd(ite), tous et checuns les biens
et droictz a luy donnés par led(it) feu delteilh quy l auroit

faict son her(itier) universsel par son dernier et valable
testament receu par moy d(it) not(air)e ensemble donne et
legue a lad(ite) darneze le droict qu( )il a au cabal d( )icell(uy)
delteilh et toutes les choses qu'il peut avoir luy
appartenans en son particulier dans la maison ou led(it)
lacroix habitoit, pour par icelle darnese du tout en
jouir faire et dispozer a ses volontés et en tous
et checuns ses autres biens noms voix droictz et actions
presans et advenir ou que soient scitués et en quoy que
consistent ledict saignes testate(ur) a faict et institué



son heretier universel et general et de sa propre bouche
l( )a nommé assavoir anthoine saignes son frere
habitant du susd(it) auch pour incontinant apres son
deces jouir f(air)e et dispozer du tout comme bon luy semblera
tant en la vye qu'en la mort , sauf de la somme de cinq
solz t(ournoi)z qu'icell(uy) testateur donne et legue a un checun de
ses autres freres dont il charge led(it) anthoine son
heretier de leur f(air)e led(it) payem(ent) dans l( )an apres son
deces, et ce moyeant les faict et institue ses
hoirs particuliers a( )ce qu( )ilz ne puissent autre chose
prethendre ny demander sur son heredité pour
quelque cause et raison que ce soit et tel a dit
estre son dernier et valable testament que veut que
vailhe e(t)( )oit valable ou par droict de testament
ou de codicille ou de donna(ti)on faicte a cause de
mort ou dispozition de derniere volonte et par tout

autre droit uz et stil que mieux pourra valloir
cassant, revoquant et ennullant tous au(tr)es precedantz
cy poinct en y a le presant dem(e)urant seul valable
cy a pryés et requis les tesmoingz cy apres nommés
e(t)( )par luy recogneus d en estre memoratifz et a( )moy
not(air)e d en rettenir instrum(ent) ce qu'ay fait en presance
de m(aîtr)e jean plainhe docteur ez droictz advocat en
la cour, david dupuy, jaques lambert mar(ch)ans
jean gontaud, george ratier, pierre boulous filz
de daniel, pierre gay filz de gailhard habitans
de villemur et jean cailhasson du lieu du born soubz(sig)nes
avec moy jean bascoul not(air)e royal dud(it) villemur requis

J. Cailhassou       Ratier, p(rese)nt   Pierre Gay

                Lambert

